
METHODOLOGY OF TEACHING ART HISTORY OF 
FOREIGN COUNTRIES IN CLASS VII FINE ART 

TEXTBOOK.

 Emil Raul oğlu Ağayev
ADPU-nun nəzdində Azərbaycan Dövlət Pedaqoji Kolleci “İncəsənət və fiziki tərbiyə” fənn birləşmə komissiyasının 

müəllimi

ORCID: 0000-0001-9354-0839

VII SİNİF TƏSVİRİ SƏNƏT DƏRSLİYİNDƏ XARİCİ ÖLKƏLƏRİN 
İNCƏSƏNƏT TARİXİNİN ÖYRƏDİLMƏSİ METODİKASI.

Xülasə. 
Orta məktəblərdə şagirdlərin hərtərəfli inkişaf etdirilməsində yaradıcı fənlərində mühüm rolu vardır. 

VII sinif təsviri sənət dərsliyində mühüm yer tutan mövzulardan biri xarici ölkələrin incəsənət tarixinin 
öyrədilməsi metdoikasıdır. Bu məqalədə VII sinif təsviri sənət dərsliyində mühüm yer tutan xarici 
ölkələrin tanınmış rəssamlarının yaradıcılığının təhlilinə geniş yer ayrılmışdır.

Açar sözlər: Azərbaycan, təhsil, orta məktəb, təsviri sənət, xarici ölkələr

Abstract.
Creative subjects have an important role in the comprehensive development of students in secondary 

schools. One of the topics that occupies an important place in the VII class fine art textbook is the 
methodology of teaching the art history of foreign countries. In this article, a large space is devoted to 
the analysis of the works of well-known artists of foreign countries, which occupy an important place 
in the VII class fine art textbook.

Keywords: Azerbaijan, education, high school, fine arts, foreign countries

GİRİŞ.
Orta məktəblərdə şagirdlərin estetik zövqünün inkişafında təsviri sənətin mühüm rolu vardır. VII 

sinif dərsliyinə diqqət yetirsək, xarici ölkələrin incəsənət tarixinin öyrədilməsi metodikası mühüm yer 
tutur.Dərslikdə şagirdlər təsviri sənətin bütün məzmun xəttləri üzrə inkişaf etdirilir.

MÖVZUNUN İŞLƏNMƏ DƏRƏCƏSİ.
Şagirdlər “Memarlıq üslubları” mövzusunda şəhərin, dövlətin və ya bütövlükdə bir dövrün tarixi 

abidələrini öyrənməklə bərabər, dünyagörüşlərini də artırırlar. Antik üslubda enli gövdəli sütunların 
bir-birinə yaxın yerləşdirilməsi, bizans memarlıq üslubunun ən mühüm elementlərindən biri silindrik 
forma üzərində olan günbəzin olması, roman üslubunun elementləri tağşəkilli formada qapı və pəncərə 
oyuqlarının olması, qotik üslubda nisbətən uzadılmış tağ, sütun və pəncərələr, nazik və hündür qüllələr, 
fasadın zəngin oyma detallarla, əlvan vitrajlarla bəzədilməsi onu fərqləndirən cəhətlər mövzuda təqdim 
edilir. Digər memarlıq üslublarından həmçinin intibah, barokko və rokoko üslubları haqqında da 
şagirdlərə məlumat verilir.

İLL 1. Dünya şəhərlərinin məşhur memarlıq abidələri.

“Təsviri sənətdə işıq və kölgə” mövzusunda şagirdlər barokko dövrünün görkəmli sənətkarlarından 
olan dahi italyan rəssamı Karavacconun öz əsərlərində işıqdan çox böyük məharətlə istifadə 
etməsi,koloritin dolğunluğu, jestlərin sadəliyi, işıq və kölgənin təzadı rəssamın əsərlərində emosional 
gərginlik yaratması barəsində məlumat öyrənirlər.Təqdim edilmiş cədvəldə isə rəssamın yaradıcılığının 
ümumi təhlili üslub, texnika, məşhur əsərləri-“David və Qoliaf”, “Falçı”, “Madonna ilə ilan”, “Oğlan”, 
“Balaca xəstə Vakx”, “Meduza Qarqona”, “Musiqiçilər”, “Meyvə səbəti ilə oğlan” qeyd edilir.

İLL 2.Karavaco “Səbətdə meyvələr”

İLL 3. Karavaco “Ud çalan gənc oğlan”

VII sinif təsviri sənət dərsliyində özünün çoxsaylı portret təsvirlərini yaratmış Rembrandt 
yaradıcılığı şagirdlərə təqdim edilir. Rembrandt holland rəngkarlığının qızıl dövründə yaşayıb-yaratmış 
görkəmli rəssam, qravürçü və işıq-kölgənin mahir ustası kimi tanınmışdır. Rəssamın “Gecə gözətçiləri”, 
“Səfil oğulun qayıtması”, “Yaşlı qadın portreti”,“Həkim Nikolas Tülpün anatomiya dərsi” əsərləri, 
yaradıcılığının mövzu, üslub, texnikaları cədvəldə yerləşdirilmişdir.

İLL 4.Rembrandt “Avtoportret”

“Süjetli əsərlərdə insan obrazı” mövzusunda görkəmli rus rəssamı İlya Repinin yaradıcılığında insan 
münasibətləri, əmək fəaliyyəti, gerçək və həyati xarakterlər realist sənətin ən yüksək zirvəsində təsvir 
edilmiş əsərlər təqdim edilir. Xüsusilə dərslikdə istedadını üzə çıxaran “Burlaklar Volqada” ilk əsəri 
haqqında məlumat verilmişdir. Bu əsər xalqın qul əməyinə qarşı mərhəmət hissi oyatmaqla yanaşı, onun 
gücünə, əsarətə qarşı mübarizliyinə inam hissi oyadır.

İLL 5. İlya Repin “Burlaklar Volqada”

Şagirdlər “Rəssam əsərlərində zadəgan geyimləri” mövzusunda Dieqo Velaskesin portretçi rəssam 
kimi formalaşması, əsərlərində kral yaxınlarının təntənəli portretlərində geyimlərin və hərəkətlərin 
təmkinli gözəlliyi, interyerlərin əzəməti şagirdlərdə estetik reaksiyanı inkişaf etdirir. Dieqo Velaskesin 
ən məşhur əsərlərindən biri “Menina” dərslikdə xüsusilə vurğulanır. Əsərdə ön planda – balaca 
sarışın infanta Marqarita saray xanımları və cırtdan adamların əhatəsində təsvir olunmuşdur. Onların 
yaxınlığında isə rəssam çox böyük məharətlə öz portretini təsvir etmişdir. Uşaqlıqdan şahzadəyə xidmət 
edən gənc saray xanımları “menina” adlandırıldığı üçün əsər də eynən bu cür adlandırılmışdır. 

 

İLL 6. Velaskes “Menina”

NƏTİCƏ.
“VII sinif təsviri sənət dərsliyində xarici ölkələrin incəsənət tarixinin öyrədilməsi metodikası” 

mövzusunun əsas nəticələri aşağıdakılardır:

-Şagirdlərin dünyagörüşü inkişaf etdirilir;

-Dərslikdə xarici ölkələrin məşhur rəssamlarının əsərləri təhlil edilir;

-Bu mövzuların öyrədilməsi nəticəsində şagirdlərdə estetik reaksiya inkişaf etdirilməklə bərabər, 
münasibət bildirmə də formalaşdırılır.

